
2 Fason yo pwòpte kò 

Kit pou Fòmasyon sou 
Sekirite Alimantè
Endistri Mango a
Izin



Notas:

Pati sa a, nan pwogram lan, ap apran’n ou kèk bon abitid 
pwòpte e kèk règ ak manyè pou pwòpte kò ou dwe swiv nan izin 
nan, pou pwoteje mango kont kontaminasyon.

Li enpòtan pou tout anplwaye kap travay nan biznis mango a 
swiv règ yo pou kenbe kò yo pwòp.

Afè pwòpte a se yon pwen kle li ye. Pwòpte a ap anpeche 
mikwòb antre e gaye ozalantou pwodiksyon mango kote nap 
travay la.

Gade anplwaye a ki sou foto-a, rad lip pwòp epi cheve’l kouvri.

Abitid pwòpte kò



Abitid pwòpte kò



Notas:

Foto a montre egzanp yon moun ki pa pwòpte kò’l byen. Lè’w 
ou gen abitid vin nan travay mal okipe, sa ka detenn sou kalite 
mango yo e menm lakòz yon kriz entoksikasyon alimantè.

Kiyès ki ka eksplike m sa pwòpte kò a ye?

Pwòpte kò se ak abitid ou genyen pou bay kò bon jan swen 
tankou:

     Benyen chak jou
     Lave men
     Koupe zong byen koupe e foubi yo pwòp
     Mete rad pwòp

Pwòpte kò gen rapò tou ak fimen, manje, bwè, touse, etènye, 
krache e mete bijou, (nou vle pale de bijou yo mete tout kote 
nan kò tou) nan travay la. Pwopte kò, gen ladan l tou eta sante 
anplwaye yo, epi ki soulye yo mete nan pye yo pou yo fè travay 
la.

Ki sa pran swen kò ye?



Ki sa pran swen kò ye?



Notas:

3 pwen ki konsène zafè 
pran swen kò a

Rad Sante w ak bleseAbitid 
pèsonel

Antan ke anplwaye izin nan, ou dwe konnen sa pou w fè pou w 
byen pwòpte kò w, yon fason pou diminye risk kontaminasyon 
mango yo.

Nap divize kesyon pwòpte kò a an twa (3) pati:

1. Rad. Pati sa gen ladan’l. Aquí se incluye la ropa, cubre                         
  cabello, calzado y en algunos casos muy específicos       
  guantes.

2. Abitid pèsonel. Sa se bagay nou fè chak jou tankou manje,         
    bwè, fimen e ale nan twalèt.

3. Sante w ak blese. Pati sa a pale de sante ojoulejou e de               
    tout kalite blese nou ka genyen.



3 pwen ki konsène zafè 
pran swen kò a

Rad

Sante w ak blese

Abitid 
pèsonel



Notas:

Mete rad pwòp pou w al travay. Li entèdi pou w travay nan izin 
nan ak rad sal, chifonnen ou byen chire. Rab sal kapab kache 
mikwòb ki lakòz maladi e ki ka kontamine mango yo. Rad travay 
ou pa oblije nèf. Sèlman fòk yo pwòp ase. Moun ou wè nan foto a 
genyen bon jan abitid pwòpte paske yo mete rad pwòp, tabliye 
ak bagay pou kouvri cheve yo.

Pa mete chemiz san manch, bout pantalon, soulye zotèy deyo 
ou byen sandal.

Toujou mete rad pwoteksyon ki matche ak sa w dwe fè nan 
djob la. Si w reskonsab mete pwodwi chimik, toujou sonje mete 
yon rad pwoteksyon komplè. Lè’w pwoteje tèt ou se fanmi ‘w ou 
pwoteje.

Abiman: Rad pwòp



Notas:

Abiman: Rad pwòp



Notas:

Abiman: Tabliye

Mòd rad pwoteksyon sa yo itil pou pwoteje mango yo kont 
kontaminasyon. Se pa pou pwoteje anplwaye yo kont mango 
yo.

Li enpòtan pou’w toujou mete rad pwoteksyon pwòp sou ou. Si 
tabliye a vin sal pandan wap travay la, chanje li depi w jwenn 
posiblite.

Kèk fwa, yo bay yon kòd koulè pou rad pwoteksyon yo ou byen 
pou bagay ki pou kouvri cheve a pou di men ki koulè anplwaye 
a dwe mete. Pa ale nan pati kote koulè a pa menm ak koulè rad 
ki sou ou a.

Nenpòt jan de rad ki sou ou, sa ki enpòtan an se poul toujou 
pwòp.



Notas:

Abiman: Tabliye



Notas:

Abiman:
Kouvri cheve

Li enpòtan pou kenbe cheve’w pwòp e anpeche yo tonbe sou 
mango yo oubyen sou veso yo paske sa ka lakòz yo kontamine. 
Anplis, kliyan yo twouve manje ki gen cheve ladan yo trè 
dezagreyab.

Fò w itilize yon bagay pou kouvri cheve w, tankou bonè, filè, kepi, 
chapo, foula ou byen bando pou anpeche cheve soti tonbe sou 
mango yo. Se règleman izin nan kap diw ki mòd bagay pou w 
itilize pou kouvri cheve w.Toujou kenbe bagay ou kouvri cheve 
w la pwòp. Nan foto a anplwaye a kouvri cheve l ak yon bagay 
byen patikilye. Ak kisa yo sèvi pou kouvri cheve nan konpayi 
kote wap travay la?

Fòk ou itilize yon bagay kap kouvri cheve w byen. Li dwe kouvri 
tout tèt ou ak tout zòrey ou. Menm jan ou fèl pou cheve a, non 
sèlman w dwe koupe moustach ak bab ou men ou dwe kenbe 
yo pwòp tou. Konpayi an kapab mande w pou sèvi ak yon filè 
a bab. Chak izin gen  règleman pa yo sou kesyon bab nan figi 
men gen kote yo mande moun pou yo raze chak jou.



Notas:

Abiman:
Kouvri cheve



Notas:

Sou foto sa a nou wè yon bagay ki pa ta dwe fèt nan izin nan. Ki 
sa ki pa kòrek nan foto a?

[kite patisipan yo reponn]

Moun ki nan foto a ap mete mango nan bwat alòske se yon 
sandal ki nan pye l.

Ou dwe mete bòt, tenis ou byen soulye fèmen ki korèk e ki pwòp. 
Fò soulye w jan yo mande w pou li ye pou travay wap fè a .Sa 
enpòtan pou sekirite w.

Li entèdi pou w mache pye atè, ni pou w mete soulye zotèy deyò 
oubyen

sandal lè wap travay nan izin nan.

Abiman: Soulye



Notas:

Abiman: Soulye



Notas:

Abitid pèsonel se bagay ou fè chak jou tankou manje, bwè, 
fimen e ale nan twalèt. Ou ka mete tou nan kategori sa a 
itilizasyon afè pèsonèl ou tankou bijou, pèsing, sakado, telefòn, 
elatriye.

Li enpòtan pou’w genyen bon jan fason pou’w pran swen 
sante’w. Konsa wap ede anpeche kontaminasyon mango yo 
fèt .Sonje benyen chak jou e lè w wap vin travay, vini pwòp. Se 
aksyon ki pi konsekan ou ta ka fè pou w pwoteje mango yo kont 
kontaminasyon.

Abitid:
Pwòpte kòw



Notas:

Abitid:
Pwòpte kòw



Notas:

Abitid pèsonèl:
Manje ak bwè

Chak fwa wap manje oubyen bwè, ou ka kontamine men w, 
fè krache soti nan bouch ou rive nan men w epi tou ale sou 
mango yo. Sonje ke plizyè nan nou gen yon mòd nou itilize men 
nou pou mete manje nan bouch nou e nou menm niche dwèt 
nou pandan nap manje. Krache se yon likid ki soti nan kò w e ki 
gen dè milyon mikwòb ladan. Ou dwe lave men’w apre ou fin 
manje oubyen bwè pou anpeche mikwòb yo rive sou mango yo.

Epitou, tout anplwaye dwe manje ak bwè kote yo rezève pou 
sa andedan izin nan. Jan w ka wè l sou foto a, kote sa yo byen 
lwen pwodwi ak materyèl travay la; tout prekosyon sa yo ap 
anpeche mango yo kontamine.

Kote yo mete pou anplwaye yo manje ak bwè, kapab chanje 
tou depann de grandè izin nan epi aktivite ki fèt ladan l.

Sou foto sa, yon gwoup anplwaye ap manje yon kote yo ba yo 
pou sa nan izin nan.



Notas:

Abitid pèsonèl:
Manje ak bwè



Notas:

Abitid pèsonèl:
Fimen

[Enfòmasyon pou fòmatè a: genyen plizyè izin ki pa rezève kote 
pou moun fimen paske ke règleman yo entèdi moun fimen. Si’w 
nan ka sa, annik di ke règleman an entèdi moun fimen nan izin 
nan.]

Si w fimen, ou kapab fèl sèlman kote ki rezève pou sa.

Poy sigarèt la ka tounen yon kontaminan fisik si yo pa jete yo 
kote yo dwe jete yo a. Apre n fin fimen, voye poy sigarèt la jete 
nan poubèl ki la pou sa.

Bouch nou gen mikwòb pa milyon. Lè wap fimen mikwòb sa yo 
ka soti nan bouch ou rive sou men w. Si w pa lave men w apre w 
fin fimen oubyen anvan w repran n travay, ou kapab kontamine 
mango kote wap travay la.

Lave me w lèw w fin fimen!



Notas:

Abitid pèsonèl:
Fimen



Notas:

Lèw touse oubyen etènye, mango yo kapab kontamine ak 
krache.

Si w bezwen etènye oubyen touse, deplase, kite zòn wap travay 
la, ale lwen kote ki pa gen okenn pwodwi. Kouvri bouch ou epi 
lave menm w avan w tounen travay. Lè w aji konsa, sa pèmèt 
ou evite kontamine mango yo.

Chak fwa w etènye, ou pa dwe itilize rad ou pou fè l sèvi 
mouchwa.

Abitid pèsonèl:
Etènye ak touse



Notas:

Abitid pèsonèl:
Etènye ak touse



Notas:

Krache nan espas travay la pa akseptab paske li pa pwòp. Ou 
kapab kontamine mango yo ak mikwòb. Krache ka tonbe sou 
mango yo san moun pa wè. Krache se yon likid ki soti nan kò w 
ki pa dwe touche ak mango yo. Si w bezwen krache, itilize yon 
mouchwa, oswa al fèl byen lwen pwodwi yo.

Voye jete tout mango ki te an kontak ak krache.

Lòt Aktivite aprantisaj an plis: Egzèsis pratik

Kèk fwa moun yo krache nan espas kote yo pwodwi mango yo 
oswa kote yap mete yo nan bwat.

[Krache nan yon vè oubyen nan yon boutèy ki gen dlo, kafe 
oubyen ji. Fè bwi pandan wap krache a. Bay patisipan yo wè sa 
ki nan vè a oswa boutèy la. Mande yo bwè yon ti kou.]

Kòman w tap santi w si fò w te bwè nan vè sa a oswa nan 
boutèy sa?

Abitid pèsonèl:
Krache



Abitid pèsonèl:
Krache



Notas:

Tout moun kap travay nan izin nan, dwe toujou itilize twalèt 
oswa latrin pou fè bezwen yo. Si se pa sa, matyè fekal kapab 
tounen yon sous kontaminasyon.

Ou dwe toujou itilize twalèt oubyen latrin izin nan mete pou w 
sèvi.

Gen kèk bitasyon ki ka genyen yon règleman ki mande pou 
bay sanksyon, gen nan yo ki menm genyen yon règleman 
zero tolerans pou si yo bare yon anplwaye ap pipi oswa ap fè 
bezwen li nenpòt kote, alèlib.

Ou dwe tou jete sèvyèt an papye yo jan règleman konpayi-a 
mande l la. Yo pa dwe lage yo atè ; Li ta pi bon pou yo jete yo 
nan bòl twalèt la oubyen ou ka lage yo nan poubèl la menm si 
li pa twò konseye pou fè sa. Si papye twalèt pa elimine kòm sa 
dwa, li ka tounen yon sous kontaminasyon.

Abitid pèsonèl: Twalèt ak
sèvyèt an papye



Notas:

Abitid pèsonèl:
Twalèt ak sèvyèt an papye



Notas:

Pa pote anken afè pèsonel ou nan espas travay ou nan 
izin nan. Yo kapab tonbe sou mango yo e tounen yon sous 
kontaminasyon.Bagay sa yo reprezante sous kontaminasyon 
fisik pou sante, yo kapab sal e sa ka fè yo kontamine mango yo 
ak mikwòb.

Moun ki sou foto a mete ekoutè nan zorèy li pandan lap travay. 
Sa a pap pase.

Li ENTÈDI pou’w pote afè pèsonel ou nan espas travay ou. Men 
sa ki antre nan kategori afè pèsonèl : kreyon ak plim, sakado, 
radyo, aparèy CD, ekoutè ak selilè elatriye.

Avan w kòmanse travay, ranje tout afè pèsonel ou kote yo 
rezève pou sa. Wap fè pi byen toujou si w kite tout sa w pap 
bezwen pou w travay lakay ou.

Abitid pèsonèl:
Afè pèsonèl ou



Notas:

Abitid pèsonèl:
Afè pèsonèl ou



Notas:

Li entèdi pou’w mete bijou, mont, bag, zanno, dekorasyon, kolye, 
oubyen chenn, kèlkeswa jan yo fèt la andedan espas kote 
yap mete mango yo nan bwat. Bijou tou ka tounen yon sous 
kontaminasyon fisik.

Moun ki sou foto a mete yon chenn ak yon braslè, se pa yon 
konpòtman ki akseptab nan yon izin.

Retire tout bijou anvan w kòmanse travay. Depoze yo nan valiz 
ou,nan kazye w, nan machin ou, oubyen, sa k tap pi bon toujou, 
pa vin nan travay la avè yo. Si w kapab, kite tout bijou w lakay 
ou.

Gen kèk konpayi ki entèdi moun mete bijou pèse lè yap travay 
nan mango.

Tèks ochwa
Chak bitasyon gen pwòp règ pa yo sou sekirite alimentè, sa vle 
di gen kèk bitasyon ki pa aksepte okenn bijou alòske gen lòt ki 
dakò. Pa egzanp gen kèk bitasyon /izin,/depo ki pèmet travayè 
yo pote yon senp alyans san pyè men yo dwe kouvri l ak yon 
gan pou anpeche’l tounen yon sous kontaminasyon.

Abitid pèsonel:
Bijou



Notas:

Abitid pèsonel: Bijou



Notas:

Fo zong, zong ki gen bijou ak zong ki gen vèni sou yo entèdi nan 
espas travay la paske yo ka tonbe nan mango yo epi tounen 
yon sous kontaminasyon.

Toujou koupe zong ou byen ra epi netwaye yo. Zong long ka 
sere mikwòb ki ka kontamine mango yo pandan w kenbe yo.

Siman ou ta dwe fon ralanti sou afè mete makiyaj nan travay la.

Gade sa règleman Konpayi a di sou kesyon sa.

Abitid pèsonèl: Zong long,
zong ki gen vèni ak fo zong



Notas:

Abitid pèsonèl: Zong long,
zong ki gen vèni ak fo zong



Notas:

Depi wap deplase kite zòn travay la, pou w al nan twalèt, al 
manje oubyen pou nenpòt lòt rezon, fò w retire rad pwoteksyon 
ki te sou ou a. Sa vle di: tabliye, salopèt oubyen blouz la ki te sou 
ou a.

Lè w tounen vin kontinye travay, sonje remete rad pwoteksyon 
an sou ou epi lave men w anvan w rekòmanse.

Pou fini, depi wap kite zòn kote yap pwodwi a, pa fè wout 
dekoupe. Toujou swiv wout yo montre w pou w sikile a. Toujou 
kite materyèl ak rad pwoteksyon w kote yo ba w pou sa.

Lè wap Kite zòn travay la



Notas:

Lè wap Kite zòn travay la



Notas:

Sante w ak blese

Sante anplwaye ak blese se denyè pati nan lijyèn kò a.

Si w vin travay pandan w malad ou ka kontamine mango yo 
paske mikwòb kapab soti sou ou pou vini sou pwodwi yo.

Anplwaye ki malad konn lakòz kriz entoksikasyon moun pran 
nan manje. Se pou sa, gen de maladi travayè yo genyen, yo pa 
ka travay nan izin yo.

Se menm bagay lè yon anplwaye blese. Anplwaye ki blese 
dwe swiv règleman izin nan ki di sa pou yo fè nan ka sa pou yo 
anpeche kontaminasyon kwaze.

Toujou swiv règleman izin nan.



Notas:

 Sante w ak blese



Notas:

Sante ak Blese:
Zafè sante w

Aunque las prácticas de higiene personal adecuadas pueden 
prevenir la transmisión de microbios dañinos de los empleados 
a los mangos con los que trabajan, existen casos donde tales 
prácticas no son suficientes, es por ello que el personal que 
presente las siguientes enfermedades o síntomas NO deben 
trabajar con mangos:

Vomisman
Dyare
Jonis (Po kap vin jòn)
Gòj fe mal/lafyèv

Si w gen yonn nan senptom sa yo ou dwe avèti sipèvizè a 
anvan w kòmanse travay. Selon maladi w genyen an sipèvizè 
a ap deside mete w nan yon lòt aktivite ki pa gen rapò avèk 
manyen mango oubyen li ka menm mande w pa travay yon ti 
tan jiskaske w geri.



Notas:

Sante ak Blese: 
Zafè sante w



Notas:

Sante ak Blese:
Blese ak san

Blese ki ouvè tankou lè po w koupe kapab yon danje pou 
mango yo.

Si w gon blese ki ouvè, al di sipèvizè a sa anvan w kòmanse 
travay.

Si w koupe dwèt ou oubyen men w pandan wap travay kouri di 
sipèvizè a sa.

Rete san an. Si w pa ka rete l e ou wè l parèt grav, chache wè 
doktè.

Si blese a pa grav, lave men w, kouvri blese a ak yon pansman 
epi si blese a se sou men w li ye kouvri li ak yon gan. Pa bliye ke 
w dwe elimine tout pwodwi ki touche ak san oubyen nenpòt lòt 
likid ki sot nan kò w.



Sante ak Blese:
Blese ak san



Notas:

Aktivite:
Korèk- Pa korèk

Pou fini pati fòmasyon sa a, nap repase kèk egzanp sitiyasyon 
nou te aprann jodiya e ki ka rive nan yon izin mango.

M pral montre nou yon imaj ki gen 2 foto ladan l e map mande 
nou kisa ki pa korèk nan foto ki sou bò goch la.

Apre sa nou pral wè egzanp ki korèk la nan foto ki sou bò dwat 
la.

[Nou fe aktivite sa a pou montre bon abitid pwòpte yon moun 
dwe swiv lè lap travay nan endistri mango a]

Kisa ki pa korèk nan foto ki sou bò goch la?

[Repons: Anplwaye a ap bwe yon kola nan izin nan.]

Nan foto ki sou bò dwat la, anplwaye a pa gen kola a nan men l 
ankò nan zòn travay la. Sonje ke w dwe manje ak bwè kote ki fèt 
pou sa.



Notas:

Aktivite:
Korèk- Pa korèk



Notas:

Rad

Ki sa k pa korèk nan foto sou bò goch la?

[Repons: Anplwaye a mete yon mayo san manch. Li ka lakòz 
mango yo kontamine a kòz anba bra l ak swe.]

Nan foto ki sou bò dwat la, anplwaye a mete yon mayo pwòp ak 
manch ki ka anpeche swe kole ak mango yo.

Eske w ta renmen manje yon bagay ki te tou pre anba bra ak 
swe yon lòt moun?



Notas:

Rad



Notas:

Rad pwoteksyon

Ki sa ki pa korèk nan foto ki sou bò goch la?

[Repons: Anplwaye a pa mete tabliye pandan lap travay kote 
yap triye mango a.]

Nan foto ki sou bò dwat la, anplwaye a mete tabliye. Sonje 
mete rad pwoteksyon tankou tabliye ak salopèt: yo pa fèt pou 
pwoteje w kont mango yo non men yo fèt pou anpeche mango 
yo kontamine.



Notas:

Rad pwoteksyon



Notas:

Manje ak bwè

Kisa w wè nan foto ki sou bò goch la?

[Repons: Anplwaye a ap manje piwouli pandan lap travay 
nan basen kote yap lave mango yo. Li entèdi pou moun pote 
manje, sirèt, bwason oubyen fridodoy kote yap pwodwi mango 
nan izin nan.]

Nan foto ki sou bò dwat la, ou wè bon jan abitid. Sonje ke se 
sèlman kote ki fèt pou sa yo ou dwe manje ak bwè tankou nan 
sal a manje oubyen byen lwen kote yap pwodwi yo menm janm 
ak moun ki nan foto ki sou bò dwat la.



Notas:

Manje ak bwè



Notas:

Etènye

Kisa w wè nan foto sa a?

[Repons: Anplwaye a etènye sou mango yo, li fè yo touche ak 
krache. Krache se yon likid ki sot nan kò w li pa dwe touche 
mango yo.]

Sonje ke lè w touse oubyen etènye ou dwe sèvi ak yon 
mouchwa e ou dwe deplase al lwen mango yo epi kouvri bouch 
ou ak men w. PA bliye lave men w anvan w retounen al manyen 
mango yo.



Notas:

Etènye



Notas:

Afè pèsonèl: Selilè

Kisa ki pa korèk nan foto saa?

[Repons: Anplwaye a ap pale nan telefòn nan zòn kote yap 
mete mango yo nan bwat.]

Pa itilize selilè nan zòn kote yap met mango nan bwat ni kote 
yap manyen mango yo. Si w dwe sèvi ak telefòn ou, deplase e 
sonje lave menm w anvan w retounen travay.

Se sèl sipèvizè yo ki gen dwa gen telefòn selilè nan men yo 
paske se yonn nan bagay yo bezwen pou yo fè travay yo.



Notas:

Afè pèsonèl: Selilè



Notas:

Bijou

Kisa travaye a fè ki pa korèk?

[Repons: Anplwaye a mete zanno pandan lap travay nan 
mango yo.]

Nan foto ki sou bò dwat la, anplwaye a pa gen zanno ankò 
nan zorèy li. Sa enpòtan paske zanno a te gen dwa tonbe nan 
mango yo epi kontamine yo

Tèks ochwa
Règ sou sekirite alimantè yo ka diferan selon bitasyon an, sa vle 
di gen kèk bitasyon ki aksepte anplwaye yo met bijou, e gen lòt 
ki pa aksepte. Pa egzanp, gen kèk bitasyon/izin/depo ki dakò 
pou moun mete bag mariaj ki pa gen diaman sou yo. Bag sa 
dwe kouvri ak gan pou li pa tounen yon sous kontaminasyon.



Notas:

Bijou



Notas:

Kouvri cheve w

Kisa ki pa korèk nan foto ki sou bò goch la?

[Repons: Anplwaye a pa kouvri cheve li kòm sa dwa.]

Nan foto ki sou bò dwat la, nou ka wè yon bon egzanp kòman 
moun dwe kouvri cheve yo lè yap travay nan mango yo.

Lè wap travay nan mango, fò w mete rad pwòp epi mete yon 
bagay pou kouvri cheve w tankou yon filè, yon bonè, yon chapo, 
yon mouchwa oubyen yon bando pou cheve pa tonbe nan 
mango yo.



Notas:

 Kouvri cheve w



Notas:

Twalèt ak latrin

Kisa k pa korèk nan foto ki sou bò goch la?

[Repons: Anplwaye a rantre nan twalèt la san li pa retire rad 
pwoteksyon an.]

Nan foto ki sou bò dwat la, nou wè anplwaye a retire rad 
pwoteksyon an sou li anvan li rantre nan twalèt la.

Fòk ou TOUJOU sèvi ak twalèt oubyen latrin konpayi mete pou 
sa.

Se konsa fòmasyon sou swen kò a fini. Eske w gen kesyon?

Mesi pou patisipasyon w epi souple siyen fèy prezans la.



Notas:

Twalèt ak latrin


